
pakitjuaya

I tua tja kakudan a kacalisiyan a paiwan zuku, nu pucekelj a tia vetjek a

tjaljaljak tja nu itjen pakitjuaya pakitjucekelj itjen. a kisudjaljedjalj a caucau

izua nu ranaven a pitjumagen sa piljagedigedii na sikasaliyalim, tu pusaladj tu

pugalu nu ngidang ta saliman nua kacekeljan. tja sinan pazangal aravac a

papungadan ta umag nia madju a tja vetjek a namigacalj a kemasi tjumag. aicu a

ngadan nua umagq sinikipukeljan tu ljaima sivaivaik, tu ni ima a caucau, tu

nakemasi inu a pinare vetjevetjekan aya.

ta sicuayan neka aravac a marivurivu ta kinacekeljan a marevetjevetjek, a

nemanemanga tja sipaqgaljay sakamaya ta tia sikasaliyalim, na kipalaing itjen a

tjaljaljak a caucau, silailaing itjen a kipuvarung na tja sikasaliyalim i tjumag,

kumalji a tja matjaljaljak ika Kitju varuvarung a paqulid. ljakua a tja

12

13

14

15

16

17

18

19

20

21

22

kilalailainga a kakudan tucu, maretimalji anga katua sicuayan a kakudan. nu tja

pacunan aicua kinuletj na sihu a kakudan matu uri tja nanguag tu uri tja

marasudj itjen a caucau, ljakua matu tja meliyav anga a tja rivurivuan. aicu a tja

inudalj a vaquan a kakudan turi tja sikaselapay turi tja sikamanguga nu

ljenguagi a kinemenem a kipuvarung.

nu maginaljan itjen aza piniljagedigedi ta kacekeljan a tja tjaljikedri a

umag tuki mapacunanan tuki izuanan? kimanu pinapamapamav anga a

pasatjaljigaca a sapay nua tja kadjunangan? kimanu tja tjaljigaca anga ta umaq

na kacekeljan a nakisudjaljdjalj? tu izuanan a tja parepagaljagaljay a

marekiljivaljivak nua titjen a marevetjevetjek nua titjen a marekakakaka? tu

izuanan a caucau a kemeljan a kipuvarung tu djemaulj ta sikasaliyalim nu

veneli nu limingedjelj ta umag tu papungadan ta kinitjucekeljan a umaq? aicua

mapacikel a tja ngadan a kacalisiyan, tu makeljanganan tu mapacunanan a

semusu a tjemaucikel ta ginacaljan ta Kkinasizuanan a kemasi tua

sinipapungadan nua ramaljemaljeng nua matjaljaljak? nakigagalj itjen a

paqulid tu kisaseljang itjen ta kakudan na ziday a mecemadja a meqaligali a tja

pacacapilj a taginaljanan? nu aiyanga lja turi maumalj a tja kakudan, tu

madjumakanan a tja rarasudjan a taginaljanaljanan!



